
Kuphi?

Story Power - Letsa ekhaya emandla endzaba

Intfo lebalulekile nawufundzela bantfwana indzaba kutsi uyijabulele 
nawe ngekwakho ngoba nawenta njalo, batawufundza kutsi 
kufundza kuyintfo lejabulisanako. Kute tindlela letingito naletingesito 
nawufundzela bantfwana, kepha nankha lamanye emasu etfu 
ekufundzelana tincwadzi ndzawonye.

Coca tindzaba ngalesikhatsi lapho khona bantfwana bakho bakutfola kulula kutinta, 
njengalapho bacedza kugeza noma ngembi nje kwekutsi bahambe bayolala ebusuku.

Umntfwana wakho noma bantfwana bakho labadziniwe bavamise kukutfola kulukhuni 
kutsi batinte bagcile tikhatsi letindze, ngako-ke ungabafundzeli sikhatsi lesidze.

Tfola indzawo yekufundzela 
lethulile, nalekwenta ukhibike. 
Cisha bonkhe bongcondvomshini, 
ema-TV nemisakato yemoya! 

Kulungela kucala: Coca indzaba!

SICOCELE YAKHO INDZABA
Tincwadzi netindzaba tiyigucule kanjani imphilo yakho netimphilo tebantfwana bakho? Ngabe 
tikusitile yini kuchaza simo lesimatima kumntfwana wakho? Noma-ke ngabe kutfola indzaba 
loyitsandza kakhulu kumkhutsatile yini umntfwana wakho kutsi afundze kwaphindze kwasita 
nekwenta kancono kufundza kwabo esikolweni? Sitjele ku: Facebook (www.facebook.com/
nalibaliSA) noma ku:Twitter (www.twitter.com/nalibaliSA) usebentise i-hashtag #StoryPower 
futsi singabhala kutsi  tindzaba tibe namphumela muni emphilweni yakho kusigcwaliseli 
sakaNal’ibali sekufundzela kutijabhulisa noma-ke kuwebhusayithi yetfu.

Nini?

Kanjani?

Hlalani nisondzelane kute kutsi nobabili 
nitibone kahle titfombe nemagama 
lasekhasini.

Cala ngekufundza ligama lembhali 
(nemdvwebi wetitfombe) kute kutsi 
bantfwana bakujabulele kutsi tincwadzi 
tentiwa bantfu labafana nabo!

Fundza ngemphimiso netimphawu tebuso netemtimba letifanele – umntfwana 
wakho utatijabulela!

Tfola tindlela tekubenta bagcile kulendzaba nawufundza. Sibonelo, babute kutsi 
bacabanga kutsi yini letawulandzela, cocisana nabo ngalesinye saletitfombe noma 
ubacele kutsi bakuvulele emakhasi.

Julisa kuvisisa kwabo ngekubuta, “Kukukhumbutani loku?”, “Ucabanga kutsi wentiwa yini 
kwenta loko?” futsi “Yini wena bewutawuyenta?” Imibuto lefanana nalena isita  
kuchumanisa tindzaba netimphilo tebantfwana futsi kusita bantfwana batfole kutsi  
tindzaba tisebenta kanjani. 

Nangabe bantfwana bakho bakucela kutsi ubafundzele indzaba futsi … uyiphindze, yenta 
njalo! Batawutfola tintfo letinsha mayelana nalendzaba sikhatsi ngasinye nabafundza. 
Lapho bacala kwati lendzaba kancono, bameme kutsi bafundze kanye nawe.

Kutawutsi lapho uma bantfwana bakho sebakwati kufundza, ungayekeli kubafundzela! 
Khetsa tincwadzi letilukhuni naletitse kushuba kakhudlwana kuna leto labakhona 
kutifundzela bona ngekwabo babodvwana. Nangabe nifundza kanyekanye tincwadzi 
letinetehluko, fundzani sehluko sibe sinye noma timbili ngelilanga noma nitfole lenye 
indzawo lapho ungagcina khona letawenta bantfwana bakho kutsi babuye nangakusasa 
bafune kwati kabanti! 




